
Resumo: Nos Ultimos cincuenta anos, as transformaciéns das cidades europeas estiveron acompafiadas
e vironse condicionadas polo crecente interese en utilizar a cultura como ferramenta clave para a sta
rexeneracion e o seu desenvolvemento.

Este estudo pretende analizar as orixes e a evolucién, especialmente nas cidades espafiolas, da expansién
das politicas culturais urbanas e dos proxectos postos en marcha que buscan fomentar a cultura como
elemento rexenerador e integrador no ambito urbano. Compre observar, pois, se esas acciéns actian
como catalizadoras de cambio nas cidades e cales son os efectos e resultados alcanzados, desde unha
perspectiva multidisciplinaria.

Para iso, o artigo céntrase en analizar o caso da Cidade da Cultura de Galicia, complexo arquitectonico
localizado na cidade de Santiago de Compostela, co maximo obxectivo de converterse nunha fabrica de
proxectos que dinamice o tecido das industrias culturais galegas e que provoque unha interconexion de
redes nacionais e internacionais de cofiecemento e creatividade.

Palabras clave: Desenvolvemento urbano, transformacion, rexeneracién, cultura, politicas urbanas, ci-
dade.

Resumen: En los dltimos cincuenta afos, las transformaciones de las ciudades europeas han estado
acompaiiadas y se han visto condicionadas por el creciente interés en utilizar la cultura como herramienta
clave para su regeneracién y desarrollo.

Este estudio pretende analizar los origenes y la evolucién, especialmente en las ciudades espafiolas, de la
expansion de las politicas culturales urbanas y de los proyectos puestos en marcha que buscan fomentar
la cultura como elemento regenerador e integrador en el ambito urbano. Es preciso observar, pues, si
esas acciones actlian como catalizadoras de cambio en las ciudades y cudles son los efectos y resultados
alcanzados, desde una perspectiva multidisciplinar.

Para ello, el articulo se centra en analizar el caso de la Ciudad de la Cultura de Galicia, complejo arqui-
tecténico localizado en la ciudad de Santiago de Compostela, con el maximo objetivo de convertirse en

una fabrica de proyectos que dinamice el tejido de las industrias culturales gallegas y que provoque una
interconexion de redes nacionales e internacionales de conocimiento y creatividad.
Palabras clave: Desarrollo urbano, transformacién, regeneracion, cultura, politicas urbanas, ciudad.

Abstract: In the last fifty years, the transformations of European cities have been accompanied and
conditioned by the growing interest in using culture as a tool for your regeneration and development.
This study aims to analyze the origins and evolution —especially in Spanish cities— of the expansion of
urban cultural policies and of those projects launched that seek to promote culture as a regenerative
and integrating element in the urban environment. It is necessary to observe, then, if these actions act
as catalysts for change in cities and what are the effects and results achieved from a multidisciplinary
perspective.

For this, the paper focuses on analyzing the case of the City of Culture of Galicia, an architectural complex
located in the city of Santiago de Compostela, with the maximum objective of becoming a project factory
that energizes the fabric of cultural industries Galician and that causes an interconnection of national and
international networks of knowledge and creativity.

Key words: Urban development, transformation, regeneration, culture, urban polices, city.

1 INTRODUCION

Entre os anos 70 e 80 producironse as primeiras iniciativas culturais que lograron posicionarse
como catalizadoras da rexeneracién urbana. Os artistas convertéronse nos principais protago-
nistas e impulsores dos vibrantes centros urbanos'. Existen, pois, novas formas de entender a
economia cultural das cidades.

Durante o século XX, a economia centrouse no sector servizos, o que situou a cultura no
verdadeiro nicleo do desenvolvemento urbano, transformandose desde o seu concepto tradi-
cional baseado na arte e a herdanza cara a un activo econémico de enorme transcendencia na
realidade econémica das cidades. Asi, convértese nun ben con valor de mercado e nun produtor
de espazos urbanos de caracter comercial.

Ante este contexto, é preciso levar a cabo estratexias coherentes, xa que os investimentos en
politicas culturais e infraestruturas non se estan a enmarcar dentro dunha avaliacién a longo pra-
z0, e o seu desenvolvemento e razén de ser tenden a ser cuestionables. Por iso, o ideal é analizar
cal é o papel actual ou cara a onde tende a cultura nas cidades e no seu desenvolvemento no
ambito urbano, ademais de cales son os efectos reais da progresiva converxencia nos discursos
culturais e econémicos dos enfoques europeos.

Non podemos esquecer que un dos desafios aos que nos enfrontamos nos Ultimos anos foi
democratizar o proceso cultural e dotar de transparencia a producién de espazos urbanos?. Para
que o proceso de producién e comercializacion da cultura se dote de transparencia, é necesario
desenvolver politicas que recofiezan a quen pertencen as acciéns que se van levar a cabo e con
que fin.

Este fendmeno de apertura da cultura nos centros urbanos supén a transformacion real das
cidades, e identificar cales son as deficiencias e redefinir os papeis dos actores principais na cultura
urbana é prioritario. Non obstante, o que se observa é un lento progreso das politicas culturais
en relacién co rapido proceso de comercializacién da cultura urbana.

Para poder aproximarnos a situacién actual en que nos atopamos, neste estudo realizase
unha revision das perspectivas teéricas en relaciéon co que supuxo a cultura na rexeneracion e
transformacion urbana e o papel representado polos gobernos para o seu desefio e planificacion.

Posteriormente, dase paso a experiencias tan emblematicas como o programa Cidade/Capital
Europea da Cultura (CEC), asi como outras alternativas en cidades europeas como Paris, Barcelona
ou Bilbao.

Os seguintes puntos do estudo céntranse, por un lado, en analizar o fenémeno dos elefantes
brancos no movemento cultural urbano e, por outro lado, o que supén a gobernanza multinivel
no desenvolvemento das politicas culturais urbanas.

Finalmente, tratarase o desenvolvemento e as implicacions xerais das politicas urbanas cultu-
rais arredor da cultura en Espaiia, e mais concretamente no caso da Cidade da Cultura de Galicia.

2 A CULTURA NA REXENERACION E A TRANSFORMACION URBANA

En 1993, Bianchini e Parkinson foron dous dos primeiros autores que estudaron e exploraron
os efectos da politica cultural na rexeneracién nunha serie de cidades europeas. Ante iso, Bianchini
recofiece e formula unha serie de dilemas:

- Dilemas espaciais onde identifica unha tensién entre o centro e a periferia, asi como o
fenémeno do aburguesamento.

- Dilemas de desenvolvemento onde destaca incentivar o consumo e a sobreproducion.

- Dilemas do financiamento da cultura en relacién coa promocién de grandes eventos e coa
construcién de infraestruturas.

Bianchini (1999) postuldbase a favor da planificacién cultural, a cal entendia como unha
alternativa tanto as politicas culturais tradicionais —definiciéns estéticas da cultura como arte—
como & rexeneracion impulsada pola politica cultural que tende a tomar un enfoque sectorial, en
lugar de permitir o lanzamento e desenvolvemento dos avances sociais e recofiecer o seu valor
intrinseco para a rexeneracion urbana.

Asi, a planificacion cultural defendida por este autor caracterizase por tomar un enfoque
mais territorial que sectorial e adopta como base unha ampla definicion de recursos culturais.

Como sinalou Bianchini nos seus estudos en relacién coa influencia da cultura na rexenera-
cién urbana, as cidades son catalizadoras da identidade civica e da sociabilidade publica. Cando
observamos o achegamento & cultura no seo das politicas urbanas, o que pretendemos é poder
saber o que pode achegar a cultura & economia das cidades.

Se botamos a vista atras, entre os anos 40 e 60 o papel e o discurso maioritario tendia a
definir a cultura como un terreo totalmente separado e oposto ao da producién material e ao
da actividade econémica. O potencial econémico dos recursos culturais seguiu ignorandose
nos anos 70 e 80, cando as acciéns culturais servian nas axendas sociais e politicas, en lugar de
incluilas tamén nas axendas econémicas®. O que si que se detectou nestas ddas décadas foron
novos movementos sociais urbanos que comezaron a utilizar a politica cultural como ferramenta
para fomentar a construcion dunha comunidade®*.

A mediados dos 80 o fincapé sobre a politica cultural, como mecanismo para o progreso
da comunidade e para incentivar a participacién social, comezou a ser substituido polo fincapé
sobre o potencial da politica cultural como ferramenta para o desenvolvemento urbano e a
rexeneracion fisica. Isto é o que se denomina a época da politica econémica cultural®: aumenta
o investimento en infraestruturas para a producién cultural, tales como os estudos, as asociaciéns

de mercadotecnia e apoio, a planificacién de distritos culturais ou os eventos de gran calado no
centro das cidades. Asi, resaltase o valor do patrimonio co fin de fomentar o turismo cultural.

Os anos 90 chegaron coa expansion das técnicas de mercadotecnia urbana e a sta transfor-
macion en estratexias de creacion do que se denominou marcas urbanas. Este Ultimo enfoque
implica o reposicionamento total da cidade como unha creacién de espazos, que ten como
obxectivo reconciliar o lecer, os negocios e as demandas e aspiraciéns comunitarias nun ambito
competitivo®.

E importante cuestionarse, pois, se é correcta a afirmacién de que a politica cultural esta
a asumir as aspiracions comerciais por enriba das do lecer ou das demandas da comunidade.

Se observamos o progreso da cultura como un instrumento de transformacion e desenvol-
vemento das cidades, detectamos como o sector turistico se converteu no defensor mais visible,
en numerosas ocasions, da cultura das cidades, o que sitGa o turismo cultural como fenémeno
urbano loable.

Tibbot (2002) afirmaba que a creacién de marcas urbanas supufia un mecanismo esencial
para maximizar o impacto dos esforzos culturais. De todos os xeitos, a capacidade das marcas
urbanas para crear un sentimento de lugar é cuestionable, debido a que se basea na creacién de
mensaxes harmonicas que intentan abranguelo todo, o que pode ser totalmente contraditorio
coas distintas —e as veces enfrontadas— identidades culturais dun determinado dmbito urbano.
Como expuxo Evans’:

“asociar un lugar cunha icona cultural é... un intento de dotar un lugar dun caracter creativo
do que se apropian organismos civis, como o caso do Glasgow de Mackintosh, a Barcelona de
Gaudi ou o Bilbao de Guggenheim. O perigo da deterioracién das marcas é evidente, pois a
simple imaxe e marca perden impacto e novidade e precisase dunha gama mais pluralista de
representacions”.

Cando analizamos os usos da cultura dentro dos gobernos das cidades, detectamos que a
comprensiéon do proceso econémico non é sempre evidente nos discursos de politica cultural.
En ocasions, prodicese unha distraccion do obxectivo principal, que era xerar beneficios de
progresiva rexeneracién social, econémica e fisica.

Se nos centramos no apoio as chamadas industrias creativas, contemplamos as cidades
como creadoras de arte, ideas, estilos e modos de vida, asi como produtoras de altos niveis de
investimento e crecemento econémico.

2.1 A Cidade Europea da Cultura

En relacién co papel da cultura nas politicas executadas, compre destacar o desenvolvemento
do Programa Cidade/Capital Europea da Cultura (CEC). Con estas acciéns créanse infraestruturas
permanentes que sexan visibles. Neste sentido, e como sucedeu coa posta en marcha da CEC,
estas construcions foron especialmente desefiadas como emblemas de prestixio que contribGan
& promocién da imaxe da cidade e que fomenten o turismo local.

Non obstante, cuestiénase se con estas accions se estan a ignorar as necesidades locais e
culturais da comunidade, o que implica un impacto moi limitado nas taxas de emprego e o
crecemento econémico a longo prazo.

Os resultados extraidos das analises e investigaciéns acerca das consecuencias e implicaciéns
que tivo o proxecto de Cidade Europea da Cultura en multitude de cidades ao longo dos anos
amosan que os proxectos que se desenvolveron posten importantes debilidades: en primeiro
lugar, a falta de definiciéns e directrices claras para a accién; en segundo lugar, non existe un

mecanismo de control, e os informes elaborados forman parte da vontade propia das cidades
anfitrioas; ademais, as avaliaciéns de impacto foron moi limitadas e non se extraeron lecciéns
importantes das experiencias que se levaron a cabo.

Cando se analizan as experiencias da CEC8, estas suxiren unha falta de integracion axeitada
entre as politicas culturais e as politicas econémicas implantadas. Neste sentido, é preciso de-
terminar, pois, os dilemas formulados por Bianchini adaptados a este tipo de politicas culturais
en dmbitos urbanos:

- O dilema do financiamento cultural atépase coa dificultade e complexidade de poder atopar
o equilibrio entre o investimento temporal e a actividade permanente. Por exemplo, os grandes
proxectos culturais de Francois Mitterrand desenvolvidos en Francia ou o Guggenheim en Bilbao
levan consigo un custo moi elevado, en relacién co mantemento destes edificios, e implican que
non sexan sustentables a longo prazo se non se realizan recortes ou se da lugar a iniciativas mais
participativas que sexan de caracter local.

- O dilema econémico: existe un dificil equilibrio entre estimular a demanda ou o consumo
cultural e apoiar a producién cultural, no que se refire aos tempos de realizacién. Ademais, como
sinala Florida (2002), as cidades que aspiran a ser centros culturais vibrantes e atraer a creativi-
dade necesitan posuir certos niveis de autonomia no que se refire & provisién cultural, xa sexa
a través de infraestruturas que avalen a producién da arte tradicional ou mediante industrias
creativas en rapida expansion.

- Dilema espacial: neste contexto o que se pretende determinar € a provision realizada para
o centro e para a periferia, co obxectivo de previr o risco de zonas marxinadas ou o que comun-
mente se denomina o “aburguesamento”.

2.2 Outras experiencias alternativas

Dentro dos enfoques alternativos existentes & regulacién urbana impulsada pola cultura,
atopamos os seguintes exemplos a destacar:

- En Francia, a restauracién e o desenvolvemento de infraestruturas como poden ser a pira-
mide do Louvre, o Centro Pompidou? ou a Opera da Bastilla.

- En Espaiia, sitGase Bilbao, onde se dotou a cidade dunha nova imaxe a través da construcién
e o investimento dunha infraestrutura cultural insignia: o Museo Guggenheim en 1997.

- O modelo desenvolvido pola cidade de Barcelona converteuse nun modelo urbano que esta
sendo imitado. As sUas politicas xiran arredor da promocién de eventos de grande importancia,
gue actdien como catalizadores do renacemento da cidade; a reestruturacion fisica dos espazos
urbanos, ou o aumento da representacién simbdlica.

3 AS POLITICAS CULTURAIS E 0 FENOMENO DOS ELEFANTES
BRANCOS

O termo elefante branco aplicase a toda infraestrutura ou construcién publica que se carac-
teriza por ter un custo de mantemento maior que os beneficios do seu funcionamento, xa que
esta sendo infrautilizada ou o seu uso é diferente daquel para o que foi creada. O motor de xur-
dimento do fenémeno dos elefantes brancos débese & expansion e consolidacién das estratexias
de city branding de principios de século. O city branding ten como obxectivo implantar unha
filosofia de xestién urbana mediante a aplicaciéon dos fundamentos do proceso de creacién dunha
marca —combinado con estratexias de comunicacion- as cidades, rexions, paises ou estados co
fin de ter unha imaxe de cidade definida e desenvolvida que lle proporcione significado cultural

a cidade, que a faga mais atractiva e que xere oportunidades de negocio (turismo, estudantes,
investidores, emprendedores, eventos culturais).

Segundo autores como Bianchini (1993), Novy e Colomb (2013) ou Peck (2005), os elefantes
brancos son un elemento caracteristico do modelo adoptado por unha cidade onde se apostou
pola cultura global, sen pretender equilibralo con elementos que sexan sustentables ou que
estean vinculados & cultura local. Estas cidades atoparon unha xustificacion para emprender
grandes proxectos sen unha planificacion nin deteccién de necesidades previa.

Estes proxectos xeran edificios ou espazos publicos que rapidamente perden a utilidade para
a que foron construidos, onde os usos reais son diferentes dos usos previstos e onde se crea o
que Augé (2003) cataloga de ruinas modernas, infrautilizadas e en proceso de degradacion.
Adéitanse concibir como unha estratexia que pretende a fascinacién dos cidadans, xerando unha
distraccion do proceso de transformacion urbana que o acompaiia, e que —a sGa vez— pretende
xustificar os seus efectos negativos a través dun discurso que mestura a lexitimidade da cultura
e 0s supostos beneficios no futuro destas actuacions a favor dela, sen demostrar o impacto social
final'®. Asi as cousas, a misién deste tipo de construciéns non adoita ser definida ata despois do
inicio do proxecto.

Para a cultura e politicas culturais desenvolvidas desde mediados dos anos 90 ata finais dos
anos 2000, os chamados elefantes brancos convertéronse nunha importante problematica e nun
simbolo cultural. Xeran un gran conflito en relacién coa sta sustentabilidade e amortizacion:
réstanse recursos presentes e futuros ao sistema cultural, os cales son dificiles de reutilizar para
outros fins distintos dos establecidos nun inicio.

En Espafia, os exemplos mais emblematicos deste fenémeno son a Cidade das Artes e as
Ciencias en Valencia, o Forum das Culturas en Barcelona, a Cidade da Luz en Alacante ou a
Cidade da Cultura de Galicia en Santiago de Compostela.

As grandes 6peras configlranse como un dos instrumentos de maior relevancia nas politicas
culturais que buscan a promocién da marca da cidade. Estas instituciéns implican o consumo
dunha gran proporcién de recursos publicos, o que xera un profundo debate sobre a lexitimidade
do gasto e o valor publico que achega.

Este tipo de experiencias e proxectos culturais urbanos enmarcanse no debate sobre a rela-
cién que existe entre os modelos de desenvolvemento local e a politica cultural. Non obstante,
os elefantes brancos non son un fenédmeno que se considere como unha mala practica dunha
Administracién ou dun territorio concreto, senén que forman parte dunha tendencia comun &
politica cultural e & gobernanza local contemporanea.

Durante a primeira década do século XXI pédese consultar un gran volume de literatura
sobre as virtudes e defectos da xeracién de modelos de desenvolvemento urbano e econémico
baseados na cultura'’, asi como estudos para determinar cal foi o papel representado polos
actores sociais neste proceso en termos de participacion'?.a

Non debemos esquecer, pois, que o modelo de cidade condiciona o modelo das politicas
culturais e, por conseguinte, estas forman parte da promocién econémica e da marca da cidade.
Ante este escenario, cdmpre unha articulacién local exhaustiva do campo politico urbanistico e
cultural para poder determinar as causas de que algunhas estruturas culturais se convertan en
proxectos mal xestionados, sen control publico e que xeran unha polémica mediatica e politica.

Na tdboa 1 concrétanse os proxectos culturais urbanos realizados en Espafa que supuxeron
un importante sobrecusto ao orzamento inicial previsto. Destas cifras extraense ddas implicaciéns
importantes:

- Alincorrecta provision e célculo do custo real dos proxectos, que se financian con recursos
publicos, combinada coa gran facilidade de endebedamento das administraciéns publicas ante
estes investimentos.

- A imposibilidade de desenvolver e executar este tipo de construcions e proxectos, cos
enormes sobrecustos que supofien en todos os casos, sen a presenza e actuacién por parte do
Estado a través das stas politicas publicas.

4 A GOBERNANZA MULTINIVEL COMO PROTAGONISTA DO DESEN-
VOLVEMENTO DAS CIDADES

No émbito tedrico, os estudos que centran as stas investigacions na xestién puablica cultural
gue se esta a realizar nos distintos niveis de goberno afondan nos seguintes aspectos:

- O papel do financiamento de grandes teatros, dperas ou museos e a sUa viabilidade
econémica'.

- Ainfluencia da xestién publica cultural na actividade artistica'.

- A relacién entre os responsables politicos e a direccién das organizacions artisticas que
reciben financiamento publico'.

- Os problemas e as deficiencias para determinar os obxectivos e a avaliacion das institucions'®.

Ante estes condicionantes, se estudamos os efectos do modelo actual de desenvolvemento
econémico, urbano e cultural e a sta relacién coa gobernanza e xestién dos equipamentos cul-
turais, observamos o gran protagonismo que se lle debe conceder ao goberno local'’.

Como xa se sinalou con anterioridade, as politicas culturais nas cidades destacaron pola
utilizacién de grandes eventos e infraestruturas emblematicas como catalizadores do cambio
urbano, do desenvolvemento econémico e da transformacion social.

A partir dos anos 80, a politica cultural é percibida como un motor econémico importante das
cidades e unha panca de rexeneracién dos centros urbanos, de planificacién e de reordenacién
das cidades. Asi, a unién da xestion publica, a xestion artistica e a politica cultural pretenden
instaurar novas maneiras de favorecer a inclusién social nas urbes.

A tendencia nas Ultimas décadas centrouse na xestién e no control das grandes instituciéns
culturais, que se configuran como organizaciéns complexas de gran dimensién orzamentaria e
fortemente subvencionadas. Cuestiénase a lexitimidade e a utilidade, o que implica que é preciso,
primeiramente, mellorar a definicién dos seus obxectivos.

Se nos centramos no grao de implicacién do Estado na politica cultural e, especialmente,
nas institucions artisticas'®, este explicase non sé polas caracteristicas econémicas das artes es-
cénicas, senén tamén polas configuraciéns institucionais aplicadas polos paises desenvolvidos.
No contexto da Europa continental, despois da Il Guerra Mundial, o Estado adquiriu un papel
preponderante na xestién dos teatros da épera, en calidade de financiador principal. Isto des-
encadeou nunha situacién paradoxal de dependencia econémica elevada das administraciéns
publicas, combinada cun alto grao de autonomia na organizacién da sGa actividade. Asi, os
gobernos convértense en meros provedores de fondos.

Para intentar corrixir esta situacién, procedeuse a unha modificacién da xestién dalgins
teatros co fin de incrementar a sGa eficiencia e potenciar a captacién de fondos privados'. Ante
esta idea, paises como ltalia fracasaron na maioria dos casos, onde soamente os teatros mais
importantes conseguiron reducir as achegas publicas.

No entanto, este cambio de modelo na xestion cultural s afectou a xestion econdmica e,
ademais, non implicou unha reconsideracién dos obxectivos e das actividades a desenvolver,
como tamén sucedeu co Teatro do Liceo de Barcelona, que sufriu unha crise financeira en 2011.

En definitiva, é fundamental establecer e delimitar correctamente os obxectivos perseguidos
coa posta en marcha de todas as acciéns enmarcadas dentro das politicas urbanas desenvolvidas
no dmbito cultural por parte das autoridades publicas, asi como unha coordinacién e execucién
coherente coas circunstancias e caracteristicas sociais, econémicas e culturais das cidades.

O posible establecemento ou fortalecemento dun modelo de gobernanza local que implique
cambios na xestion das politicas culturais é un asunto que merece unha andlise pormenorizada,
especifica e independente do tema que se analiza neste estudo.

5 O DESENVOLVEMENTO XERAL DAS POLITICAS URBANAS EN
ESPANA ARREDOR DA CULTURA

A transformacién urbana que experimentou Espafia nos Gltimos 50 anos caracterizase por
tres elementos basicos:

a) Unha axenda politica urbana complexa, onde se combina a economia, a cultura, o medio
ambiente ou a sociedade, entre outros aspectos fundamentais na vida das cidades.

b) A modificacién das formas de facer dos gobernos e das administraciéns locais, adquirindo
novos roles, transformando o goberno local en gobernanza local.

¢) A dimensién e o caracter multinivel da gobernanza, onde as competencias e os recursos
das administracions locais dependen doutras esferas de goberno. A actuacién é mais ou menos
coordinada, malia que moitas das actuaciéns se apliquen a nivel local®.

En maior ou menor medida, na década dos 60 en Espafa podiase observar que existia un
rapido crecemento dalgunhas das cidades, como Madrid, Barcelona, Bilbao, Valencia ou Vigo. O
nacemento acelerado do sector industrial nos servizos e, simultaneamente, os novos residentes
procedentes da inmigracion caracterizaban a rapida expansion destas urbes.

Nese momento, as politicas urbanas eran inexistentes?'. Unicamente se buscaban lugares,
espazos e enclaves onde construir vivendas, como prioridade ante os servizos esenciais ou as
condiciéns de calquera espazo publico. Era o que o autor Joan Subirats denomina un “urbanismo
de minimos”.

S6 cidades como Madrid ou Barcelona contaban con certa capacidade executiva a nivel local
no dmbito urbano, nun momento en que as administracions locais carecian de competencias.

O despregamento urbano, pois, dependia absolutamente do crecemento industrial. Non
obstante, o cambio politico que aconteceu a finais dos anos 70 impulsou un programa completo
de reconstrucién urbana. Nesta década institucionalizaronse propostas politicas e urbanas lidera-
das polos movementos vecifais co obxectivo de que os axentes principais das cidades tivesen a
capacidade de construir e facer funcionar os servizos publicos. Iso provocou que se comezase a
percibir a cidade como un centro de servizos —non industrial-, o que motivou o desprazamento
das industrias a periferia.

Os anos 80 supuxeron a consolidacion deste modelo de urbanismo local a través da paulatina
profesionalizacién de politicos e técnicos locais que institucionalizaron a vida politica local. Xa
na década dos 90, algtns gobernos locais comezaron a pensar en termos de estratexia urbana
—fixando obxectivos concretos e creando complicidades con actores sociais e econémicos— e
empezou a preocupacion latente das consecuencias ambientais do desenvolvemento urbano.

Ademais, as politicas urbanas incorporaronse a unha axenda que tivese en conta un concepto
de hébitat urbano, mais ala do estrito desefio urbanistico de espazos publicos e zonas de resi-
dencias e servizos.

A todo o anterior simanselle os cambios sociais que se xeraron polas innovaciéns tecnoldxicas
e a globalizacién econémica e que se fan notar nas urbes. Neste contexto, os gobernos locais
comezan a asumir problemas, deficiencias e demandas que non se provén satisfactoriamente &
cidadania. A axenda urbana faise mais complexa e xera novas estratexias no ambito educativo
e comunitario.

A medida que avanzamos no século XXI, os gobernos locais e a stia coordinacién multinivel
estan sendo chamados a construir alternativas sociais, econémicas e ambientais distintas, ante os
debates emerxentes sobre a resiliencia urbana, as economias sociais ou a innovacién social. Estas
tendencias conectan coas exixencias que existen a nivel local por parte dos cidadans e axentes
implicados na vida urbana.

Obsérvase, pois, un transito desde a axenda de politicas urbanas no binomio urbanismo-desen-
volvemento econémico cara a unha maior presenza de compofientes sociais, culturais e ambientais
en tales politicas, provocando unha maior transversalidade do urbano.

6 A CIDADE DA CULTURA DE GALICIA: DESENVOLVEMENTO E
IMPLICACIONS

Segundo a teoria politica sobre a crecente complexidade cultural contemporanea, as politi-
cas neste ambito estanse a concibir desde unha perspectiva sistémica e estratéxica. Nalgunhas
cidades onde a tendencia é mais tanxible, a politica cultural oriéntase cara a unha estratexia de
fertilizacion intersectorial, co obxectivo de crear valor cultural local??.

Asi, as politicas relativas & cultura reconfiglranse baixo a Nova Xestion Piblica??, axencializan-
do e instrumentalizando as organizaciéns culturais financiadas publicamente para a consecucién
destes novos obxectivos.

Extraense tres dilemas importantes en relacion con este campo: o efecto final fronte ao valor
cultural, os grandes eventos fronte &s pequenas acciéns e a proxeccién internacional en contra-
posicién ao fomento do desenvolvemento local.

Neste punto, centramonos en determinar cal foi un dos proxectos para a cultura mais impor-
tantes —en envergadura, financiamento e construcién— dos desenvolvidos a nivel autonémico en
Espana e que se sitGa nunha das cidades mais emblematicas do pais: Santiago de Compostela.
O caso exposto a continuacién, que nos permite exemplificar o analizado ata o momento, € a
cofiecida e controvertida Cidade da Cultura de Galicia (a partir de agora CCG).

Dous anos despois da apertura do famoso Museo Guggenheim na cidade de Bilbao en 1997,
o proxecto que xa comezara a moldear o presidente da Xunta de Galicia naquel momento,
Manuel Fraga Iribarne, culminou coa publicacién dun concurso publico de arquitectura inter-
nacional para a construcién do que se denominaria CCG. O que se pretendia era a construcion
dun edificio/contedor onde estivese toda a cultura galega. A idea presentada polo gafiador
do concurso e arquitecto desa construcién, Peter Eisenman, encadrase no que se denomina
deconstrutivismo, movemento arquitecténico que trata de mostrar as ideas previas que cons-
trden o concepto para entender realmente este concepto. Caracterizase por volumes irregulares,
caos controlado e formas aparentemente abstractas. O dmbito deberia ser a arquitectura, e a

arquitectura o ambito. O que se pretendia, en termos arquitectonicos, con este proxecto era
superpor a trama urbana ao monte Gaias e que os edificios sexan parte do propio solo.

A CCG queriase converter nun simbolo non sé para a cidade de Compostela, sendn tamén
para toda a Comunidade Auténoma de Galicia. Asi, en 2001 comezaron as obras deste complexo
no Monte Gaids, a escasos 2 quilémetros do centro urbano.

O obxectivo ou a idea inicial basedbase na construcion de seis edificios: a Hemeroteca, a
Biblioteca de Galicia, o Teatro da Musica, o edificio de Servizos Centrais, o edificio das Novas
Tecnoloxias e o Museo da Historia de Galicia. O orzamento inicial do proxecto fixouse en 108
milléns de euros, previase finalizar en tres anos e ocuparia unha extensién de 60.000 metros
cadrados.

No ano 2005, co cambio de goberno autonémico en Galicia, decidiuse redefinir o proxec-
to e a finais de 2006 presentouse un novo plan de usos da Cidade da Cultura. Para cando se
presentou o proxecto de redefinicién, as obras da Hemeroteca, da Biblioteca de Galicia e do
Museo da Historia de Galicia xa estaban na sGa terceira fase de execucion. Por iso, o plan de
redefinicién —posterior & presentacién do dito plan— centrouse finalmente nos usos e contidos
do futuro Teatro da Musica e do Edificio de Novas Tecnoloxias. Asi, en 2006 a Conselleria de
Cultura anunciou a suspension das obras deses dous edificios durante un periodo limitado que,
finalmente, supuxo a cancelacién definitiva de ambos os dous en 2014.

A inauguracion oficial da CCG en 2011 abrangueu a presentacioén dos dous edificios que fi-
nalmente se denominaron Museo Centro Gaias e Biblioteca e Arquivo de Galicia. Posteriormente,
os outros dous edificios rematados denominaronse Centro de Innovacién Cultural®* e Centro de
Emprendemento Creativo?, que na actualidade conta co Plan Estratéxico da Cidade da Cultura
de Galicia 2012-2018 para crear nese edificio un espazo coworking, un showroom e un viveiro
de empresas.

Como se pode observar, a realidade da execucién do proxecto foi moi diferente da inicial:
finalmente investironse mais de 300 milléns de euros, construironse catro dos seis edificios e a
extensién ocupada é de 148.000 metros cadrados.

E obvio que as previsiéns econémicas estimadas foron erréneas e que os sobrecustos que
produciu a CCG derivaron nunha construcién que non posuia un obxectivo claro cando foi
desefiado e que sup6n un financiamento ao que non se pode facer fronte.

Os gastos comins de mantemento anual desta construcién supofien un custo para a
Administracién galega de mais de 4 milléns de euros ao ano?¢. Ademais, os datos polo lado
da demanda tampouco achegan bos resultados. No ano 2015, a CCG foi visitada por un total
de 479.418 persoas e desde a slia apertura ata ese mesmo ano calculase que o complexo foi
visitado por mais de 2 milléns de persoas. Segundo fontes do propio organismo xestor da CCG,
cada ano lévanse a cabo ao redor de 200 actividades culturais —gratuitas e de pagamento- e
aproximadamente uns 300 eventos anuais que tefien lugar nos seus espazos.

Ainda que se poden constatar os esforzos que se estan a levar a cabo nos Gltimos anos para
fomentar e dinamizar a actividade da CCG, as acciéns executadas mostran certa dispersion e os
obxectivos e metas non responden con éxito as necesidades e demandas culturais. A infrautiliza-
cién dos espazos sobredimensionados que comporien a Cidade da Cultura é un feito: o baixo e
indeterminado nivel de visitas, en relacién co nlimero de actividades e eventos que se realizan; a
utilizacion de sé un terzo da capacidade total da biblioteca, de dimensiéns similares & Biblioteca
Nacional de Berlin; ou a escasa actividade artistica desenvolvida no museo.

A causa fundamental desta infrautilizacién e sobredimensionamento deste proxecto radica
en que non se definiron obxectivos claros e dirixidos realmente ao fomento da cultura en Galicia
e mais concretamente na emblemética cidade de Santiago de Compostela.

Ademais, o proceso de construcion e funcionamento da CCG estivo fortemente condicionado
pola situacion de crise econdémica vivida durante a Gltima década e que sacudiu profundamente
a Administracién autonémica de Galicia.

7 CONSIDERACIONS FINAIS

Despois de todo o comentado nesta analise, debe considerarse crucial que as politicas cul-
turais aborden a complexa e multifacética natureza da cultura urbana. Isto s6 pode ser posible
mediante o cambio estrutural de como planear e desenvolver as politicas nas cidades. Para iso,
requirese unha idea mais holistica e flexible cun enfoque multidisciplinario que abranga elemen-
tos econémicos, politicos, sociais, educacionais e ambientais.

Precisase, pois, reter o control local coa creacion dunha plataforma local aberta ao cidadéan
e a toda a comunidade. O feito de forxar un sentimento de identidade local e de pertenza a
un lugar convértese en prioritario para o éxito no funcionamento da vida urbana, respectando
e tendo en conta os diferentes enfoques, preferencias e iniciativas que poidan desenvolverse,
gue sera o que determine o progreso e a rexeneracion das cidades e os seus espazos publicos.

Ademais, tamén é fundamental desenvolver técnicas precisas que permitan identificar e
avaliar os impactos e os legados culturais, mais ald dos aspectos puramente econémicos, que
non deixan de ser relevantes e completamente necesarios.

Para rematar, extraense as seguintes leccions clave que compre ter en conta:

- Os investimentos de capital e os proxectos de infraestruturas deben ser sustentables, con-
tando cunha planificacién de gasto inicial que sexa a longo prazo.

- Para a rexeneracion urbana, débese considerar prioritaria a implicacion de todos os niveis
da comunidade.

- A creacién e producion sustentable da cultura local debe enfocarse cara ao seu consumo
local e cara & exportacion cultural.

- E necesario enfocar e asociar os investimentos culturais s persoas e 4s comunidades.

- Como se apuntou anteriormente, para poder medir o éxito real das accions, débense realizar
avaliacions de impacto econémico, rexenerativo e cultural dos investimentos para desenvolver
estudos que monitoricen a progresion de impactos e legados a longo prazo, mais ala dos cinco
primeiros anos.

En definitiva, débese utilizar a cultura nas cidades non como un instrumento temporal, con-
vertido nun produto basico, senén como un obxectivo en si mesmo e que se desenvolva como
marca de verdadeiros centros urbanos Gnicos.

ORZAMENTO
INICIAL CUST(? ',:INAL SOBRECUSTO
o (en milléns de

(en milléns de euros) (en porcentaxe)

euros)
A Cidade das Artes e as Ciencias 308 1.281 315,9%
A Cidade da Cultura de Galicia 108 300 177,7%
A Caixa Maxica 120 294 145%
Férum de Barcelona 2.190 3.270 49,3%
Centro de Artes de Alcorcon 120 En execucion 40%
A Cidade da Luz 100 350 250%

Aqui é importante salientar o denominado por Jean Baudillard como efecto Beaubourg, a través do cal este autor critica a consagracién
do Centro Pompidou co obxectivo de fomentar a cultura de masas, asi como albergar un simulacro como modelo de civilizacion. Para
Baudillard, este espazo configtirase como un monumento de disuasion cultural, articulado sobre unha ideoloxia da visibilidade, e que serve
para salvar a ficcion humanista da cultura (Baudillard, 1987).

A Lei de barrios, do ano 2004, impulsada pola Generalitat, ou a xa nomeada Cidade da Cultura de Galicia, proxecto iniciado en 2001 e
que procede do goberno autonémico.

As politicas urbanas non soamente se basean nunha perspectiva fisica, senon que abranguen o espectro social, econémico, ambiental,
cultural, etc., en contraposicion as chamadas politicas urbanisticas, encargadas de determinar os usos do solo en sentido estrito.

Belfiore, 2004.

Neste espazo acéllense os departamentos de xestion e loxistica da Fundacién Cidade da Cultura de Galicia e a sede da Axencia para a
Modernizacién Tecnoléxica de Galicia.

Concibido como un centro especializado na incubacién de empresas culturais e creativas galegas, onde tamén se alberga a sede da
Axencia Galega de Industrias Creativas, ente publico adscrito & Xunta de Galicia que ten por obxecto o impulso e a consolidacion do tecido
empresarial no sector cultural galego.

Datos extraidos de informes da Fundacién Cidade da Cultura no ano 2015.

